
96. Salma.




Dat basse lavllo goččo buok ædnam olbmuid maidnot hærra
buok bagjel aleduvvum gonagassan, gutte rađđimen læ
obba ædnam bagjel ja boatta ædnam dubmit vanhurskesvuodain
avon ja illon obba sivnadussi, 1–3; mi buokrakkan
oaiveld enostusa olbmui besstujume birra Messias boft.

1 Lavllot hærra oudast ođđa lavllag, lavlo hærra
oudast, obba ædnam! 
1 sag. 16, 23–33. sal. 98, 1. Es. 42, 10. . . alm. 5, 9. 10.


2 Lavllot hærra oudast, buristsivnedækket su nama,
muittalækket bæive bæivest su bæsstem.

3 Muittalækket bakeni gasski su gudne, buok olbmui
gasski su oavddodaǥoid. 
Es. 66, 18. 19.


4 Dastgo stuores læ hærra ja sagga mainotatte,
suorgadlaš son læ buok ibmeli bagjel. 
Sal. 48, 2. 5 Mosesg. 10, 17. sal. 95, 3.


5 Dastgo buok olbmui ibmelak dušševuotta læk, mutto
hærra læ dakkam alme. 
Sal. 115, 4. . . Es. 41, 23, 24. 29. 1 Kor. 8, 4–6.


6 Majestæt ja hærvasvuotta su čalmi oudast læ,
gievravuotta ja čigŋa læ su basse tempal sist.

7 Addet hærrai, di olbmu soǥak, addet hærrai gudne
ja famo.

8 Addet hærrai su namas gudne, oudanbuftet addaldaǥaid
ja boattet su ouddašiljoidi. 
Sal. 68, 30; 72, 10.


9 Rokkadallat hærra basse čiŋai sist, doargestekkus
su čalmi oudast, obba ædnam! 
Sal. 110, 3.


10 Cælkket bakeni gasski: Hærra læ rađđijægje, ja
nannijuvvum læ ædnam, i dat lika; vanhurskesvuođain
olbmuid son dubmimen læ. 
Sal. 93, 1. . . 72, 1. . . Es. 9, 7.


11 Almek illodekkusek, ja avvodekkus ædnam, marhaidekkus
appe ja dam dievasvuotta! 
Sal. 98, 7. . . Es. 44, 23; 55, 12. Rom. 8, 21.


12 Avvodekkus mæcce ja buok, mi dam ald læ!
illodekkusek dalle buok muorak vuovdest,

13 hærra čalmi oudast, dastgo son boatta, dastgo

